
   Эп лекрĕм тĕттĕм вăрмана,

Тӳрех, ав, путрăм шухăша.

Утатăп такăр сукмакпа,

Курмастăп ним те хам умра.



Халь тухрăм пĕр уçланкăна,

Капмар юман ӳсет унта.

Эп пырса лартăм ун айне,

Пуçларăм хамăн юррине.



Ман тунсăх юрăна илтсе,

Пĕр шăпчăк килчĕ, ав, вĕçсе.

Вăл та ман пек, ват юман пек,

Тен, хуйхăрать темскершĕн тек.



Çак сăн ӳкерчĕке курса,

Пушшех эп кайрăм куллянса.

Тен, пурнăç тунă-ши çапла,

Пире пĕччен ĕмĕр каçма.



Ав, шăпчăкĕ пĕччен вĕçет,

Ав, ват юман пĕччен ӳсет.

Кашлаççĕ ытти йывăçсем,

Пăшăлтаççĕ тем вĕсем.



Эп ыталарăм юмана,

Шăпчăкĕ вĕçрĕ аякка.

Çапла, çак тĕттĕм вăрманта,

Эп тупрăм икĕ юлташа.

  